
Қазақ тілі мен әдебиеті  пәнінің  мұғалімі Маймурунова Куралай Акжолқызының

қысқа   мерзімдік сабақ жоспары

Қарағанды -2014 жыл

Пәні: қазақ тілі
Кабинеті: 204
Сыныбы: 6
Мерзімі: 18.10.2014ж.
Уақыты: 
Тақырыбы: Әмбебап дүкенінде
Мақсаты: «Әмбебап дүкенінде»  тақырыбы  аясында  қазақша  сөйлеуге үйрету,тілдік  қарым-қатынасқа  түсіре отырып, ауызша  сөйлей  алу  мүмкіндіктерінің жетілуіне жағдай туғызу.

Міндеттері:

1.Тілді  үйрену мен коммуникативтік  қарым-қатынасты жетілдіруге бағытталған міндеті:
Жаңа сөздерді үйрену, тілдік қарым-қатынасты жандандыруға  арналған тапсырмаларды орындау, қазақ тілінде сауатты  сөйлеу белсенділіктерін арттыру жолдарын ұйымдастыру.

2.Сын тұрғысынан ойлауды жетілдіруге байланысты міндеті:

Проблеманы  шешу, қиындықты жеңу жолдарын қарастыра отырып, белсенділікке, өз  тарапынан сыни пікір білдіруге бағыттау.

3.Топтық жұмысқа бағытталған міндеті

Тапсырманы  топтасып, жұптасып, бірлесе мұғалім көмегінсіз атқару, бір-бірімен коммуникативтік  қарым-қатынасқа  түсу. 

Қолданылған модульдері: 1.Оқыту мен оқудағы жаңа тәсілдер; 2.Сыни тұрғыдан ойлауға үйрету;3.Оқыту үшін бағалау және оқуды бағалау;4.Оқыту мен оқуда АКТ-ны пайдалану;5.Талантты және дарынды балаларды оқыту;6.Оқушылардың жас  ерекшелігіне  сәйкес  оқыту;7.Оқытуды басқару және көшбасшылық.

Стратегиялар: «Мозайка» тәсілімен топқа бөлу, «Ой шақыру», «Миға  шабуыл», «Диалогтік оқыту»,  «Жарнама», «Он сұрақ», «Конверт сұрақ», «Алты қалпақ- қызыл қалпақ», тізбектеп оқыту.
Сабақ жоспары
	Сабақ кезеңдері

Уақыты
	Жоспар мазмұны
	Мұғалімнің іс-әрекеті
	Оқушының іс-әрекеті
	Бағалау
	Ресурстар: осы іс-әрекет үшін маған қандай құралдар қажет?

	І.Кіріспе
7 мин

	Тұлғааралық байланысты орнату
.
Үй жұмысын сұрау
Топқа бөлу

	1.Сыныпта  ынтымақтастық атмосфера және  жақсы көңіл-күй орнату  мақсатында  мұғалім сабақты  аңызбен бастайды.
-Ертеде бір өте ақылды, дана  қария болыпты. Ол жер бетіндегі  барлық нәрсені біледі  екен. Бірде оны  бір қу  адам тексермекші болып, қолына көбелекті жасырып: - «Менің қолымдағы  көбелек өлі,әлде тірі ме?» -деп сұрапты. Ішінен - өлі десе, жібере саламын, тірі десе, өлтіре  саламын деп ойлапты.
Оның жауабын тыңдаған қария: «Бәрі сенің қолыңда»- деп жауап беріпті. 
-Ендеше,  балалар, бүгінгі сабақтың жақсы өтуі, көңіл-күйіміздің жақсы болуы кімге байланысты, кімнің қолында?

2.Үй тапсырмасына 1-топқа  ақша туралы мақал-мәтел, 2-топқа жұмбақ, 3-топқа жаңылтпаш жаттауға берілген.
Оқушылардан тізбектеліп сұралады.
3.Оқушыларға тақырыпқа  қатысты үш түрлі суреттердің қиындылары таратылып береді (күртеше, жеміс-жидектер және иіс май). Суреттердің қиындыларын құрастыру арқылы  топқа  бөліну керек.


	Аңыздағы қарияның жауабына байланысты қойылған сұрақтарға оқушылар жауап береді. Яғни, сабақтың жақсы өтуі кімге және неге  байланысты екенін айтады.

1-топ ақша туралы мақал-мәтелдерді, 2-топ жұмбақтарды, 3-топ жаңылтпаштарды жатқа  айтады.
Оқушылар таңдап алған қиындылары бойынша топқа бөлініп, суреттерін құрастырып, қандай  сурет шыққанын айтады.

	Өте жақсы, жарайсыңдар!
Ауызша кері байланыс
Жарайсыңдар!

	«Ынтымақтастық оқуға» арналған ресурс
Топтық жұмысқа арналған ресурс

Топқа бөлінуге арналған суреттер.
.


	ІІ. Тұсауке

сер
10 мин.

	Оқушылардың қызығушылығын оятып, назарларын аудару.

	4. «Ассоциация».Мұғалім тақтадан қаламыздағы орталық әмбебап дүкенінің  (ЦУМ) суретін көрсетеді.

-Тақтада не  көріп тұрмыз?

-ЦУМ  деген?

-Аудармасы қандай?

-Сабақтың тақырыбы қандай деп ойлайсыңдар?

1.Үш топқа тақырыпқа қатысты және қатыссыз сөздер жиынтығы беріледі. Тапсырма бойынша оқушылар, тақырыпқа қатысты сөздерді бір бөлек, қатысы жоқ сөздерді бір бөлек ажыратып, атап шығу керек.
2. Интербелсенді тақтадағы аудиожазбадан 1-топ – дүкендегі  тәттілер бөлімі туралы, 2-топ – аяқ киім туралы, 3- топ – теледидар бөліміндегі сатушы мен сатып алушылардың диалогтарын тыңдау арқылы  семантикалық картаны толтырыңдар.
 
	Оқушылар тақтада шыққан орталық әмбебап дүкеніне қатысты сұрақтарға жауап беріп, сабақтың тақырыбын өздері анықтайды. Сабақтың  тақырыбы «Әмбебап дүкені» екенін айтады.

Оқушылар топта  талқылап, сөздерді екі бөлек ажыратады. Бірінші  «Әмбебап дүкенде» тақырыбына  қатысты сөздерді атайды, екінші қатысы жоқ сөздерді атап шығады.

Диалогты тыңдап, әр топ өз диалогына  сәйкес семантикалық картаны толтырып, топта талқылап, спикер сайланып, диалогты толықтырып оқиды. Қандай сөздер, сөз тіркестерін қойғандарын атап өтеді.
	Ауызша кері байланыс

Бәрекелді!

Жарайсыңдар тамаша!

Жарайсыңдар!

Керемет!
	Бағалау  смайликтері.
Интербелсенді тақта

Сөздер жазылған қағаздар
Семантикалық карта сызылған үлестірмелі қағаздар 

	ІІІ. Негізгі бөлім
20 мин.
	Жаңа сабақ.
Мағынаны тану.
	1.Үш топқа үш түрлі  тірек сөздер топтамасы беріледі. Сол тірек сөздерді пайдалана отырып, әр топқа диалог құрастыру тапсырылады.
1-топқа: дүкен, жаңа піскен нан, сүт, қаймақ, неше теңге, бағасы, төлеу, тоқаш, 50 теңге.
2-топқа: орталық әмбебап дүкен, төрт қабатты, сыртқы киім, пальто, тон, орналасқан, екінші қабат, қысқы киім,таңдау.

3-топқа: қарындаштар мен фломастерлер, сапасы өте жақсы, аса қымбат емес, жеңілдік, 120 теңге, 150 теңге.
2.Жарнама. Әр топқа жарнамалау
үшін әр түрлі өнімдер беріледі. 
1-топ сүтті, 2-топ көйлекті, 3-топ ұялы  телефонды жарнамалау керек.

3. Сергіту сәті. «Он сұрақ». Мұғалім бір оқушыны таңдап алады және оның маңдайына негізгі сөз жазылған стикерді жапсырады.Қатысушы сөзді  анықтау үшін сыныпқа 5-6 сұрақ қоя алады, оған жауап не ИӘ, не ЖОҚ деп беріледі. Үш топтағы үш оқушыға « дүкен», «сатушы», «нан» деген сөздер беріледі. 


	Әр топ  берілген тірек  сөздерді қатыстыра отырып, диалог құрастырды. Топтан спикер сайлап, құрастырған диалогтарын оқиды.
Оқушылар берілген өнімдер бойынша өз топтарында  жарнама жасап, оны қорғайды.
Үш топтан үш оқушы шығып стикерге жазылып маңдайына жабысқан сөздерді сыныптағы оқушыларға сұрақтар қою арқылы  анықтайды.

	Ауызша кері байланыс
Ауызша кері байланыс
Жарайсыңдар, өте жақсы.

	Бағалауға  арналған смайликтер.
Интербелсенді  тақта.
Постер, фломастерлер.
Стикерлер


	Қорытынды

5мин.
	Ой-толғаныс кезеңі
	Конверт-сұрақ.Сабақты қорытындылап, рефлексия жасау үшін үш топқа  конверттер таратылады. Қортыныдылау  сұрақтары:

1.Сабақтың  тақырыбы қандай болды?

2.Сабақта не  істедік, не  үйрендік?

3.Сабақ сендерге ұнады ма?
	Әр топ осы сұрақтарға жауап жазып, конвертке салады. Осыдан кейін топтар конверттермен алмасып, 1-ші топ 2-топтың, 2-топ 3-топтың, 3-топ 1-топтың  жауаптарын оқып, талқылайды.
	Бағалау  смаиликтері.

	 Жауаптарға  арналған конверттер

	3 мин.

	Бағалау


	1.Өзін-өзі бағалауға арналған «Блоб» ағашын бояу.

[image: image1.jpg]



2. Әр топқа  бағалау  парақтары таратылады.Критерийлер бойынша  топтар бір-бірін бағалауы  тиіс.

Бағалау парағы:

№

Критерийлер

І топ

ІІ  топ

ІІІ топ

1

Сөздік  қоры                                                max: 3 балл

2

Мәтін құрастыра  алуы                              max:     3 балл

3

Сұрақты дұрыс қоя білуі
               max: 3 балл

4

Оқушылардың көзқарас  айтуы               max: 3 балл

5

Топтағы  ережені сақтауы және  сыйластық   max: 1 балл

6

Қорытынды баға

Өте жақсы:  11-13
Жақсы:           8-10
Орташа:       5- 7
3.Мұғалім топтық баға және өз бағалау  парағы  арқылы қорытынды  баға шығарады.
	Оқушылар  «Блоб» ағашындағы  бейнелер арқылы өздерінің не үйренгендеріне байланысты бүгінгі  сабақта қай жерде тұрғандарын белгілейді.

Оқушылар әр топқа  таратылған бағалау  парақтарындағы критерийлері бойынша бір-бірін бағалап, спикер сайланып, берген бағаларын  оқиды.


	«Блоб» ағашы
Ауызша  кері байланыс, смайликтер.

Ауызша  кері байланыс, смайликтер.
	«Блоб» ағашы бар парақшалар


	
	Үйге тапсырма беру.
	1-топ – дүкендегі  тәттілер бөлімі туралы, 2-топ – аяқ киім туралы, 3- топ – теледидар бөлімі туралы мәтіндерді  мазмұндау.
	Оқушылар күнделіктеріне жазады.
	
	


Сабақты талдау
Күні: Сыныбы: 6
Сабақ қалай өтті?

Тізбектелген сабақтар топтамасындағы үшінші сабақтың тақырыбы – «Әмбебап дүкенінде». Сабақтың мақсаты: «Әмбебап дүкенінде»  тақырыбы  аясында  қазақша  сөйлеуге үйрету,тілдік  қарым-қатынасқа  түсіре отырып, ауызша  сөйлей  алу  мүмкіндіктерінің жетілуіне жағдай туғызу. Тапсырмалар оқушының коммуникативтік қарым-қатынасқа түсуіне, қазақша сөйлеулеріне, сөздік қорларын молайтуға бағытталды.    

Ынтымақтастық атмосфераны дұрыс қалыптастыру сабақтың сәтті шығуында маңызды рөл атқаратын кезеңі.Сондықтан бұл сабақ мұғалімнің данышпан қария туралы аңыз айтуынан басталды.Аңыз шешімі бойынша қария барлық нәрсе адамның өз қолында деген жауап береді. Осыған сәйкес мұғалім «сабақтың жақсы және сәтті өтуі кімнің қолында?» деген сұрақ қойды. Оқушылар сабақтың сәтті өтуі өз қолдарында екенін айтып, өздеріне артылған жауапкершілікті сезініп, батыл көзқарас танытты. 
Өткен сабақ бойынша үй тапсырмасына 1-топқа  ақша туралы мақал-мәтел, 2-топқа жұмбақ, 3-топқа жаңылтпаш жаттауға берілген.Оқушылардан тізбектеліп сұралды. Үй тапсырмасы сұралған соң,оқушыларға тақырыпқа  қатысты үш түрлі суреттердің қиындылары таратылып берді (күртеше, жеміс-жидектер және иіс май). Суреттердің қиындыларын құрастыру арқылы  оқушылар топқа  бөлінді. Бұл суреттердің  тақырыпқа тікелей қатыстары бар екені айтылған соң, оқушылар бірден тақырыпты анықтауға көшіп, талықылап, шыдамсызданып кетті. Оқушы ойы мен тақырыптың  сәйкестігін анықтау үшін «Ассоциация» стратегиясы бойынша мұғалім тақтадан қаламыздағы орталық әмбебап дүкенінің  (ЦУМ) суретін көрсетті.

-Тақтада не  көріп тұрмыз?

-ЦУМ  деген?

-Аудармасы қандай?

-Сабақтың тақырыбы қандай деп ойлайсыңдар? Осы жерде «Ассоциация» стратегиясын орынды пайдаландым деп ойлаймын. Себебі, Линус Паулингтің «жақсы идеялар мен ойларға қол жеткізудің ең басты жолы - көп идеялы болу» деген пікірі бар. Әр оқушының ойын тыңдау арқылы тақырыпты тез анықтадық және олардың  жауаптары әр түрлі болды. Ішіндегі дұрыс жауаптарды теріп, бағыттай  отырып тақырыпты өздеріне тапқызу, оқушыларға қиын  жұмбақты немесе логиқалық  есепті шешкенмен бірдей қызықты болды. Ал осы қызығушылықты жалғастыру үшін келесі тапсырманың да маңызы зор болды. Үш топқа тақырыпқа қатысты және қатыссыз сөздер жиынтығы беріледі. Тапсырма бойынша оқушылар, тақырыпқа қатысты сөздерді бір бөлек, қатысы жоқ сөздерді бір бөлек ажыратып, атап шығу керек. Тапсырманы дұрыс орындау үшін оқушылар барлық сөздердің аудармасын білу керек. І және ІІ топтар барлық сөздерді  дұрыс ажырата білсе, ІІІ топ қателесіп,кейбір сөздердің орындарын ауыстырып алды. Басқа топтар бұл қателіктерін бағалау парақшаларына белгілеп жатты.  Интербелсенді тақтадағы  аудиожазбадан 1-топ – дүкендегі  тәттілер бөлімі туралы, 2-топ – аяқ киім туралы, 3- топ – теледидар бөліміндегі сатушы мен сатып алушылардың диалогтарын тыңдау арқылы  семантикалық картаны толтыру келесі  тапсырма болды. Бұлжерде байқағаным -  тапсырманы топтағы оқушылар бірлесе, жұмылып орындап жатты. Әсіресе, ІІ топтағы Быкова Дарья басқа оқушыларға қай  сөйлемді тыңдап, белгілеу керектігін айтып, топтағыларды ұйымдастырып  кетті.
«Мағынаны тану»  сатысында үш топқа үш түрлі  тірек сөздер топтамасы берілді. Сол тірек сөздерді пайдалана отырып, әр топқа диалог құрастыру тапсырылды.

1-топқа: дүкен, жаңа піскен нан, сүт, қаймақ, неше теңге, бағасы, төлеу, тоқаш, 50 теңге.

2-топқа: орталық әмбебап дүкен, төрт қабатты, сыртқы киім, пальто, тон, орналасқан, екінші қабат, қысқы киім,таңдау.

3-топқа: қарындаштар мен фломастерлер, сапасы өте жақсы, аса қымбат емес, жеңілдік, 120 теңге, 150 теңге. Топта осы сөздерді пайдаланып диалог құрастырған соң екі оқушыдан шығып, диалогты оқыды. Басқа топтар қол шапалақтау арқылы қошеметтеп, бағалады.Осыдан кейін оқушыларды зерттеушілік әңгімелесуге ұмтылдыру үшін әр топқа жарнама жасау  тапсырылды.1-топ сүтті, 2-топ көйлекті, 3-топ ұялы  телефонды жарнамалау кере болды. Топта әркім қалай жарнамалау, қандай  сурет салу керектігі туралы ойларын, пікірлерін айтып, мәліметтер ұсынып, соңында ортақ келісімге келіп, жарнамаларын дайындады.Топтан спикер сайланып, жарнаманы қорғады. Оқушыларды сергіту мақсатында «Он сұрақ» ойыны ұйымдастырылды. Мұғалім бір оқушыны таңдап алды және оның маңдайына негізгі сөз жазылған стикерді жапсырды. Қатысушы сыныпқа 5-6 сұрақ қойып,сөзді  анықтау керек. Оған жауап не ИӘ, не ЖОҚ деп берілді. Үш топтағы үш оқушыға « дүкен», «сатушы», «нан» деген сөздер берілді. Ортаға шыққан оқушы шамасы келгенше сөзді анықтауға тырысып, сұрақтар қойып, сөздерді анықтады.

Ой-толғаныс кезеңінде сабақты  «конверт-сұрақ» арқылы қорытындылап, рефлексия жасау үшін үш топқа  конверттер таратылды. Қортыныдылау  үшін төмендегі сұрақтар қойылды:

1.Сабақтың  тақырыбы қандай болды?

2.Сабақта не  істедік, не  үйрендік?

3.Сабақ сендерге ұнады ма? Оқушылар сабақта не  істеп, не үйренгендерін ой елегінен өткізіп, ойланып, анализ жасап, топта талқылады. Жауаптарын жазып, конверттермен алмасып, бір-бірінің жауаптарын оқыды.Осылай қорытындылату арқылы сабақтың  қалай өткендігі  туралы оқушы ойын білдік. Яғни, оқушының дұрыс ойлынып, рефлексия жасауына мүмкіндік берілді. 1933 жылдың өзінде-ақ  америкалық педагог Джон Дьюи  білім жүйесінің  ең басты мақсаты – «адамды ойлауға үйрету» деген. Ендеше, алдағы  уақытта осы мақсатқа жету  үшін  - оқушының ойлау қабілетін, оның  ішінде қазіргі талапқа  сай  сын тұрғысынан ойлауының дамуына ықпал етуіміз керек.
